
A: RÉAMHOBAIR 
 

Beidh tú ag éisteacht le fógra ar Raidió na Gaeltachta ar ball beag ach déan na cleachtaí seo 
thíos, in éineacht leis an duine atá in aice leat, sula n-éistfidh sibh leis an mír: 
 

1. Pléigí na ceisteanna seo le chéile: 
 

a) An mbíonn daoine sásta a admháil go dtéann fógraíocht i bhfeidhm orthu, dar libh? 

 

b) An cuimhin libh aon uair a cheannaigh sibh táirge tar éis daoibh an fógra a rinneadh lena 
aghaidh a fheiceáil nó a chloisteáil? 
 

c) An féidir le fógraíocht a bheith macánta? 
 

d) Cad is minice a bhíonn ar díol – táirge nó coincheap? Tóg fógra do ghluaisteán nua mar 
shampla – an é an carr a bhíonn á dhíol, nó íomhá nua don chustaiméir? 

 

e) An féidir a rá go bhfuil údar maith leis an méid airgid a chaitear ar fhógraí? 
 

 

2. Pléigí na téarmaí seo a leanas agus scríobhaigí abairt ghearr a thugann léargas ar a bhfuil i gceist leo:  
 

 Téarma 

 

Míniú 

a)  fógraíocht  

b)  fógra  

c)  blurba  

d)  branda  

e)  áibhéil  

f)  lógó  

g)  margaíocht  

h)  poiblíocht  

i)  póstaer  

j)  sos fógraíochta  

B: CLUASTUISCINT 

1. Éistfidh tú anois leis an mhír seo fógraíochta ó Raidió na Gaeltachta faoi chomórtas le 

deireadh seachtaine saoire a bhuachan in óstán. Líon na bearnaí sa script thíos. 

 

Seo deis iontach do bheirt – deireadh seachtaine saoire a bhuachan in óstán 4 réalt an Clarion Hotel i 

______________________. Tá an t-óstán galánta seo suite ar bhruach na Laoi, dhá nóiméad siúil ó na 

ceantair mhóra ______________________ agus siopadóireachta i gCathair Chorcaí. Cuirfear bricfeasta 

blasta ar fáil do na buaiteoirí ar an dá mhaidin san óstán chomh maith. Déan gáire i 

______________________ bríomhar an óstáin, nó bí scafánta san ionad ______________________ nó 

lig do scíth i spá na ______________________agus an tsó. Sárchathair, óstán breá, saoire iontach, saor 

in aisce. Le saoire ______________________agus bricfeasta a bhuachan in óstán an Clarion i gCathair 

Chorcaí freagair an cheist seo a leanas: 

 

Cé a bhuaigh ______________________na hÉireann sa pheil agus san iomáint sa bhliain 

______________________ – Corcaigh nó Doire? 

 

Seol do fhreagra, chomh maith le d’ainm, chuig 51553. Fógrófar buaiteoir an 

______________________ ag deireadh an chláir inniu. 

2. Cúrsaí Só: Chuala tú faoi Óstán Clarion i gCathair Chorcaí sa chluastuiscint. Anois, 
déan iarracht creatlach fógra a chur le chéile don óstán céanna: 

C: MACHNAMH 
 

Seicliosta & Ceisteanna atá agam go fóill 
 

 
San aonad seo, d’fhoghlaim mé: 

 

       
 

       
 

       
1.      

2.      

3.      

4.      

5.      

6.      

7.      

8.      

 
Ceist(eanna) atá agam go fóill: 

D: AN SCRIPT 
 

Gheobhaidh tú an chluastuiscint anseo 
 
Foinse: RnaG 
Clár: Fógraí/Glór Anoir 

Dáta: 18 Bealtaine 2009  
Intreoir: Fógra faoin Clarion Hotel  
 

 

Seo deis iontach do bheirt – deireadh seachtaine saoire a bhuachan in óstán 4 réalt an Clarion Hotel i 

gCathair Chorcaí. Tá an t-óstán galánta seo suite ar bhruach na Laoi, dhá nóiméad siúil ó na ceantair 

mhóra shiamsaíochta agus siopadóireachta i gCathair Chorcaí. Cuirfear bricfeasta blasta ar fáil do na 

buaiteoirí ar an dá mhaidin san óstán chomh maith. Déan gáire i dtigh tábhairne bríomhar an óstáin, nó 

bí scafánta san ionad aclaíochta nó lig do scíth i spá na sláinte agus an tsó (na só a deirtear). Sárchathair, 

óstán breá, saoire iontach, saor in aisce. Le saoire dhá oíche agus bricfeasta a bhuachan in óstán an 

Clarion i gCathair Chorcaí freagair an cheist seo a leanas: 

 

Cé a bhuaigh cluichí ceannais na hÉireann sa pheil agus san iomáint sa bhliain 1990 – Corcaigh nó 

Doire? 

 

Seol do fhreagra, chomh maith le d’ainm, chuig 51553. Fógrófar buaiteoir an chomórtais ag deireadh an 

chláir inniu. 

  

https://www.teg.ie/_fileupload/mp3/teagasc/B2/complete/04.mp3

FREAGRAÍ 

A: RÉAMHOBAIR 
2. 

 

 Téarma Míniú 

a)  fógraíocht an tslí le haird a tharraingt ar tháirge nó ar ghnó trí fhógraí a chur sna meáin. 
 

b)  fógra eolas a bhíonn ar phóstaer nó sna meáin chun aird a tharraingt ar tháirge 
nó ar ghnó. 
 

c)  blurba fógra gairid ar chlúdach leabhair, mar shampla. 
 

d)  branda trádmharc nó ainm a thugann le fios cad é an tairge nó an gnó. 

 

e)  áibhéil (exaggeration / hype) cleas fógraíochta. 
 

f)  lógó ainm, siombail nó trádmharc a chruthaítear le gur féidir tairge a aithint go 

tapa. 
 

g)  margaíocht an próiseas a bhaineann le fógraíocht a dhéanamh ar tháirgí lena ndíol ar 

an margadh. 
 

h)  poiblíocht an gníomh a bhaineann le heolas a sholáthar go poiblí chun aird an 

phobail a mhealladh. 
 

i)  póstaer fógra mór priontáilte chun rud a fhógairt. 
 

j)  sos fógraíochta sos a bhíonn le linn cláir nó idir cláir chun fógraíocht a dhéanamh. 
 

 

C: CLUASTUISCINT 
 
Seo deis iontach do bheirt – deireadh seachtaine saoire a bhuachan in óstán 4 réalt an Clarion Hotel 

i gCathair Chorcaí. Tá an t-óstán galánta seo suite ar bhruach na Laoi, dhá nóiméad siúil ó na 
ceantair mhóra shiamsaíochta agus siopadóireachta i gCathair Chorcaí. Cuirfear bricfeasta blasta 
ar fáil do na buaiteoirí ar an dá mhaidin san óstán chomh maith. Déan gáire i dtigh tábhairne 

bríomhar an óstáin, nó bí scafánta san ionad aclaíochta nó lig do scíth i spá na sláinte agus an tsó 
(na só a deirtear). Sárchathair, óstán breá, saoire iontach, saor in aisce. Le saoire dhá oíche agus 
bricfeasta a bhuachan in óstán an Clarion i gCathair Chorcaí freagair an cheist seo a leanas: 
Cé a bhuaigh cluichí ceannais na hÉireann sa pheil agus san iomáint sa bhliain 1990 – Corcaigh 

nó Doire? 
Seol do fhreagra, chomh maith le d’ainm, chuig 51553. Fógrófar buaiteoir an chomórtais ag deireadh 
an chláir inniu. 

 


